
شنیار یەكێكە لە یاریزانە هەرە بەتواناكانی یاریی سەولو كانونی یانەی دوكان و هەڵبژاردەی عێراق، هەر چەندە 
شنیار تەمەنی بچووكە، بەڵام حەز و ئارەزووەكانی بوونەتە هۆكار كە بتوانێ درێژە بە ئاستە بەرزەكەی خۆی بدات 
و چەندین ئەنجامی بەرچاو لەگەڵ یانەی دوكان و هەڵبژاردەی عێراق بەدەست بهێنێت. شنیار بە ئاستە بەرزەكەی 
چەندین یانەی سەرس������ام كردووە بۆ ئەوەی گرێبەستی لەگەڵ واژوو بكەن، بەڵام خۆشەویستیی بۆ یانەی دوكان 
رێگەی نەداوە بچێتە هیچ یانەیەك، ناوبراو لەدایكبووی ساڵی 1998ی قەزای دوكانەو قوتابی ئامادەییە، ئێمەش 

لە نزیكەوە چەند پرسیارێكمان ئاراستەی كرد.

شنیار فوئاد یاریزانی سەولوكانون: 
لەسەر ئاستی كوردستان پلەی یەكەم و لە 
پاڵەوانێتیی عەرەبیش مەدالیای برۆنزیم 

بەدەست هێناوە

دیمانە: كارزان كانەبی

*چۆن بە یاریی سەولوكانون ئاشنا بووی؟
- من لە ش������ارۆچكەی دوكان دەژی������م، لای هەموومانیش 
ئاش������كرایە كە قەزای دوكان خ������اوەن دەریاچەیەكی گەورەیە و 
ش������وێنێكی گونجاوە بۆ ئەم یارییە، ئەم وەرزش������ەش خولیای 
منداڵیم بوو، حەزم دەكرد جۆرە وەرزش������ێك ئەنجام بدەم، لە ناو 

ئاو بێت.
* بۆچ������ی لە ناو ئەم هەموو وەرزش������ە جۆراوجۆرە تەنیا ئەم 
یارییەت هەڵبژارد كە بۆ كچان هەندێك ئەس������تەمە وەرزشكردن 

لە ناو ئاودا؟
- چونك������ە ئەم یارییە لەگەڵ خواس������ت و ئ������ارەزووی خۆم 
دەگونجێت و یارییەكی جیهانییە، ساڵانە چەندین پاڵەوانێتیی 
تێدا ئەنجام دەدرێت، هی������چ كاتێك ئەم یارییە بۆ من جێگەی 

ترس نەبووە. 
*هەس������ت ناكەیت ئەم یارییە لە ناو ئاودا مەترسی خنكانی 

تێدایە، یاخود ژیانت لە مەترسیدا دەبێت؟
- نەخێر، چونكە من هەر لە منداڵییەوە لە دەریاچەی دوكان 
مەلەم كردووە و ش������ارەزایی باش������م تێدا هەیە و ترسی خنكانم 

نییە.
*ئاستی ئەم یارییە لە شارەكانی كوردستان چۆن دەبینی؟ 

- ئەم یارییە لە كوردس������تان تازەیە، یانەكانی كوردستان زۆر 
گرنگی پێ نادەن، تەنی������ا یانەكانی دوكان و پیرەمەگروون لە 
سنووری پارێزگای سلێمانی تیپیان هەیە، خۆشبەختانە ئێمەش 
وەك������و تیپی كچانی دوكان توانیومانە ئەنجامی باش لەس������ەر 

ئاستی كوردستان و عێراق تۆمار بكەین.
* بۆ بەرەوپێش������چوونی ئەم یارییە لە كوردستاندا پێت باشە 

چی بكرێت؟
- پێم باشە بەرپرسانی وەرزشی لە كوردستان گرنگیی زیاتر 
بەم یارییە بدەن، چونكە داهاتوویەكی باشی دەبێت، ئەگەر لە 
ئێس������تاوە كار بكرێت بۆ فێركردنی منداڵ و كردنەوەی خولی 
تایب������ەت بەم یارییە، چونكە ئەم یاریی������ە، یارییەكی جیهانییە 
و دەتوانرێ ئەنجامی بەرچاوی لەس������ەر ئاس������تی جیهانی لێ 

بەدەست بێت.
* هەس������ت ناكەیت ئەم یارییە لە كوردستان گرنگی ئەوتوێ 

پێ نادرێت؟
- بەڵێ زۆر راستە، ئەوەی راستی بێت ئەم یارییە لە كوردستان 

هیچ گرنگییەكی پێ نادرێت و بگرە فەرامۆشیش كراوە.
* كێشەو گرفتی سەرەكیی ئێوە لەم یارییە چییە ؟

- كێش������ەی س������ەرەكیی ئێمە ئەوەی������ە ك������ە ئەنجامەكانمان 
هی������چ گرنگییەكی نییە لای بەرپرس������انی وەرزش و تەنانەت 

دەستخۆش������یمان لێناكەن كاتێك ئەنجامی شایس������تە بەدەس������ت 
دەهێنین.

* بۆچی لە كوردس������تان رێژەی بەشداریكردنی ئافرەت لەم 
یارییەدا كەمە؟

- دوو ه������ۆكار هەیە، یەكەمی������ان ئەوەیە لەلای������ەن لێژنەی 
ئۆلۆمپی و وەزارەتی رۆش������نبیری و لاوانەوە گرنگی پێنادرێت 
وەكو یارییەكان������ی تر، لەلایەكی دیكەوەش خێزانی كورد رێگە 

نادەن كە كچەكانیان وەرزش بكەن و رێگرییان لێ دەكرێت.
* باشترین ئەنجامەكانت وەكو یاریزان چی بووە؟

- چەندین ئەنجامی باش������م بەدەس������ت هێناوە لەسەر ئاستی 
كوردس������تان و عێراق، لە ئاس������تی كچان پلەی یەكەمم لەسەر 
ئاستی كوردس������تان بەدەس������ت هێناوە، هەروەها لە پاڵەوانێتیی 
وڵاتانی عەرەبی لە میس������ر توانیم پلەی س������ێیەم و مەدالیای 
برۆنزی بەدەس������ت بهێنم، هەوڵ������دەدەم لە داهات������وو ئەنجامی 

باشتریش بەدەست بهێنم.
* خانەوادەكەت تا چەند بۆ وەرزشكردن هاوكاریت دەكەن؟

- خانەوادەكەم پاڵپش������تییەكی بەهێزن بۆ م������ن، بە تایبەتی 
دایك و باوكی بەڕێزم بۆ من هەمیش������ە ه������اوكار بوون و هانم 
دەدەن بۆ بەردەوامبوونم لە وەرزش������كردن، باوكیش������م ئەندامە لە 
هەڵب������ژاردەی عێراق، ئەو زیاتر هان������م دەدات بۆ بەردەوامبوونم 

لە وەرزشكردن.
* وەكو كچ������ە یاریزانێك پەیامت بۆ ئەو كچانەی كە دوورن 

لە وەرزشكردن چییە؟
- پەیام������ی من بۆهەموو كچان ئەوەیە كە ئەوانیش بێنەپێش 
و تواناكانی خۆیان نەش������ارنەوە و بۆ بەرەوپێشچوونی وەرزش لە 
كوردستان و ناساندنی كوردستان بە وڵاتانی دەرەوە لە رێگەی 

وەرزشەوە هەوڵبدەن.
* چ یانەی������ەك داوای ك������ردووە لە ری������زی یانەكایان  یاری 

بكەی؟
- بەڵ������ێ چەند یانەیەك داوای گرێبەس������تیان لێ كردووم بۆ 
ئەوەی یارییان لەگەڵدا بكەم، بەڵام بەهۆی خۆشەویس������تیم بۆ 
یان������ەی دوكان حەزم نەكردووە ئەم یانەی������ە بەجێبهێڵم، هەر لەم 

یانەیەشدا بەردەوام دەبم.
* ئەگەر لە كۆتاییدا شتێكت بۆ وتن مابێت؟

- دەمەوێ زۆر سوپاس������ی راهێنەرەكەم بكەم بەهۆی ئەوەی 
كە ئەو هۆكار بوو بۆ ئەوەی من بگەمە ئەو ئاس������تەی ئێستا، 
هیوادارم ل������ە داهاتوویەكی نزیكدا بتوانم ل������ە وڵاتانی دەرەوە 
ئاڵای كوردستان بەرز بكەمەوە و لە رێگەی وەرزشەوە خزمەت 

بە كوردستان بكەم، سوپاسیش بۆ گۆڤاری گوڵان.

ئەم یارییە لە كوردستان هیچ 
گرنگییەكی پێ نادرێت و بگرە 

فەرامۆشیش كراوە

یاریزانی  بۆندی  بەفەرمی  ئیسپانی  بەرشلۆنەی  یانەی 
ئەرژەنتینی خافێر ماسكیرانۆ - ی تا هاوینی 2018 درێژكردەوە 

بەرزكردنەوەی نرخی شكاندنی بۆندەكەی بۆ 100 ملیۆن  لەگەڵ 
یۆرۆ لەگەڵ زیادكردنی مووچەی ساڵانەی ئەم یاریزانە بەبێ ئەوەی 

ئەو زیادەیە ئاشكرا بكرێت.
لەدوای مۆركردنی بۆندە تازەكەی ماسكیرانۆ گوتی: من ئەو بۆندە تازەم 
مۆركرد و بەهیوای ئەوەم تا دواڕۆژی بۆندەكەم لەگەڵ یانەی بەرشلۆنە 
یانە  ئەم  بەمانەوە لەگەڵ  بم. گوتیشی: من زۆر خۆشحاڵم  بەردەوام 
گەورەیە و لەگەڵ ئەو یاریزانانە كە هەموویان لێهاتوون، كارێكی زۆر 
خۆشە هەر كەسێك لەگەڵ هاوڕێكانی بۆ ماوەیەكی درێژخایەن 
یاری بكات، ئێمە هەست دەكەین ئەم وەرزە باشتر دەبێت، دوای 

ئەوەی لە وەرزی رابردوو تووشی چەند كێشەیەك بووین .

یاریزانی یانەی مانچس������تەر سیتی و هەڵبژاردەی ئینگلتەرا 
فران������ك لامپ������ارد بڕیاری دا، ب������ە یەكج������اری واز لەیاریكردنی 

نێودەوڵەتی بهێنێت لەگەڵ هەڵبژاردەی ئینگلتەرا دوای ئەوەی بۆ 
ماوەی 15 ساڵ بەرگری لە درێسی هەڵبژاردەی وڵاتەكەی كرد .

یاریزان لامپارد تەمەنی 36 س������اڵە و لە دوای بەش������داریكردنی لە 
مۆندیال������ی بەڕازیل ئەم بڕیارەی داوە. لامپارد  106 یاری نێودەولەتی 

ئەنجام������داوە و 29 گۆڵی تۆمار كردووە. لە هاوینی ئەمس������اڵیش یانەی 
چێلس������ی بەجێهێشت و پەیوەندی بە یانەی نیۆیۆرك سیتی ئەمریكی كرد، 

دواتر بەش������ێوەی خواس������تن گەڕایەوە خولی ئینگلتەرا و لەگەڵ 
یانەی مانچستەر سیتی یاری دەكات .

ماسكیرانۆ تا 
ساڵی 2018 

لەیانەی بەرشلۆنە 
دەمێنێتەوە

فرانك لامپارد وازی 
لەیاریكردنی نێودەوڵەتی هێنا 

ه������ەردوو یانەی بای������رەن میونیخی ئەڵمان������ی و رۆمای 
ئیتاڵی گەیشتنە رێككەوتن سەبارەت بەگواستنەوەی یاریزانی 

هەڵبژاردەی مەغریب مەهدی بنعەتیە لەیانەی رۆما بۆ یانەی 
بای������رەن بۆ ماوەی پێنج وەرز بەرامبەر بە 30 ملیۆن یۆرۆ لەگەڵ 4 

ملیۆن یۆرۆ وەك مووچەی ساڵانە .
یان������ەی بایرەن میونیخ و راهێنەرەك������ەی پیپ گواردیۆلا ناچار بوون لە 
دوای یاریزانێكی لێهاتووی هێڵی بەرگری بگەڕێن، دوای ئەوەی یاریزانی 

ئیسپانی خافی مارتنیز تووشی پێكانێكی درێژخایەن هات، بنعەتیە داوای 
زیادەی مووچەی لە یانەی رۆما دەكرد، بۆ ئەوەی لەگەڵ یانەی گورگەكانی 

رۆما بەردەوام بێت، بەڵام بە بەردەوامی داواكارییەكەی رەتدەكرایەوە.

مەهدی بنعەتیە بووە 
یاریزانی بایرەن 

میونیخ

63 ژمارە )991(  2014/9/1

زش
وەر



ژمارە )991(  642014/9/1

زش
وەر

باسكەی زاخۆ 
بۆ خولی عێراق 
ئامادەكاری 
دەكات

هەر چەندە بڕیاربوو تیپی باسكەی خولی عێراقی یانەی 
زاخۆ بەشداری لە كێبڕكێیەكانی وەرزی نوێی خولی نایابی 
یانەكانی باسكەی عێراقی نەكات، بەڵام دەستەی كارگێڕیی 
یانەكە پاش������گەز بۆتەوە و بڕیارە ل������ەم هەفتەیە راهێنەری 
رۆمانی ئیلینا ئۆجین بگاتە شاری زاخۆ بۆ نوێكردنەوەی 
گرێبەس������تەكەی بۆماوەیەكی تریش لەگەڵ یانەكە بەردەوام 
دەبێت. لەوبارەش������ەوە سەرچاوەیەك لە یانەی وەرزشیی زاخۆ 
ئەوەی ئاش������كرا كرد و گوتی: »تەنی������ا دەنگۆ هەبوو كە 
بەهۆی كێشەی داراییەوە ئێمە بەشداری یارییەكانی خولی 
عێراق������ی نەكەین، بەڵام دواتر دەس������تەی كارگێڕیی یانەكە 
بڕیاری ئەوەیان دا كە ئەم وەرزی خولەكە تیپەكەمان بەشدار 

دەبێت بەهۆی ئاستبەرزیيان.
هەمان س������ەرچاوە ئەوەشی ئاشكراكرد كەوا لەم هەفتەیەدا 
راهێن������ەری رۆمانی ئیلینا ئۆجین كە ل������ە وەرزی رابردوو 
ئاس������تێكی بەرزیان پێش������كەش كردووە لەگەڵ یانەی زاخۆ 

گەیشتۆتە رێككەوتن بۆ نوێكردنەوەی ماوەی گرێبەستەكەی 
و سەرپەرش������تیكردنی مەشقی یانەی زاخۆ لە خولی نایابی 

باسكەی عێراقی.
سەرچاوە نزیكەكە لە یانەی زاخۆ ئەوەشی گوت: »یانەی 
زاخۆ و ئیلینە لەس������ەر هەموو ش������تێك رێككەوتن و ناوبراو 
سەرپەرشتی تیپی هەردوو خولی كوردستان و عێراقی یانەی 
زاخۆ دەكات، چونكە كەسێكی ئاكادیمییە و دەتوانێ ئاستی 
یانەی زاخۆ بەرز بكاتەوە، ئێمەش وەكو دەستەی كارگێڕیی 
یانەی زاخۆ هەموو پشتگیرییەكی دەكەین، بۆ ئەوەی یانەی 
زاخۆ لە هەردوو خولەكان كێبڕكێ لەگەڵ یانە گەورەكانی 
عێراق و كوردس������تاندا بكات، لە ئێستاش������دا تیپەكەمان لە 
ئام������ادەكاری تەواودایە بۆ چوونە نێو كێبڕكێیەكانی وەرزی 
نوێی خولی عێراقی و كوردس������تان كە بڕیارە لەمانگەكانی 
داهاتوودا دەست پێبكات، هەموو ساڵێكیش یانەی زاخۆ لە 

خولەكان ژمارەیەكی گرنگ بووە.

باسم قاسم گەڕایەوە یانە كۆنەكەی
بەمەبەس������تی بەهێزكردن و رێكخس������تنەوەی تیپی تۆپی پێی 
یانەی وەرزش������ی دهۆك لە ركابەرییەكانی وەرزی نوێی خولی 
نایاب������ی یانەكانی عێراقی كە ئ������ەم وەرزە یانەی دهۆك جیا لە 
وەرزەكانیترە، هەر چەندە ئەم وەرزە یانەی دهۆك كێش������ەی هەرە 
س������ەرەكیی گرفتی داراییە بەم هۆیەشەوە دەستەی ڕاهێنەران و 
كۆمەڵێك یاریزانی بەرچاوی یانەكە ریزی یانەكەیان جێهێشت، 
بەڵام لە ئێس������تادا یانەی دهۆك لە نێوان گفتوگۆیە چڕەكانی 
لەگەڵ سێ راهێنەری بەتوانای عێراقی توانی بگاتە رێككەوتن 
لەگەڵ باسم قاسمی راهێنەری پێشووی یانەكەیان. لەمبارەشەوە 
محەم������ەد عەلی وتەبێژی یانەی ده������ۆك بۆ گۆڤاری گوڵان 
گوتی: »ئ������ەم وەرزە هەر چەندە یانەكەمان تووش������ی گرفتی 
س������ەختی دارای������ی بووە، جیا لە س������اڵانی پێش������وو تا ئێس������تا 
ئامادەكارییەكانمان دەس������ت پێ نەكردووە، هەر بۆیە دەس������تەی 
راهێنەرانی پێش������ووش وازیان لە مەش������قی یانەكەی������ان هێناوە، 

بەڵام دەس������تەی كارگێڕیی یانەكەمان بەردەوام بوون لە هەوڵی 
بەدەس������تهێنانی راهێنەرێكی بەتوانا بۆ ئەوەی بتوانین دەست بە 
ئامادەكارییەكانمان بكەین و ئاستی تیپەكە بەرز بكەینەوە، بۆیە 
لە نێوان چەند راهێنەرێك تیپەكەمان رێككەوت لەس������ەر ئەوەی 
باسم قاسم راهێنەری پێشووی یانەكەمان بەفەرمی لە داهاتوو 
ئەركی مەش������قی تیپەكەمان لە ئەس������تۆ بگرێت، لە ئێستادا بە 
شێوەیەكی كۆتایی لەگەڵی رێككەوتووین، بەڵام چەند خاڵێكی 
بچووكمان مابوو كە ئەوانیش چارەسەركران، بەڵام ئێمە سوورین 
لەسەر ئەوەی تیپێكی بەهێز دەستنیشان بكەین، هەوڵیش دەدەین 
بتوانین تیپێكی بەهێز دروس������ت بكەین و راهێنەری تیپەكەشمان 
سەرپش������كە بۆ گۆڕانكارییەكان و لە هەوڵی ئەوەشداین چەندین 
یاریزانی ئاس������تبەرز و بەتوانا بهێنین������ە ریزی یانەی دهۆك بۆ 
ئ������ەوەی لە وەرزی ن������وێ لەگەڵ تیپەكانی بەش������دار لە خولی 

عێراقی ركابەری بكەین.

یانەی سلێمانی 
بەساڵح رازی و 

ژمارەیەك یاریزان 
خۆی بەهێز 

دەكات

بەمەبەستی بەهێزكردنی ریزی پێكهاتەی تیپەكەی بۆ چوونە نێو 
كێبڕكێیەكان������ی وەرزی نوێی خولی عێراقی كە بڕیارە یارییەكانی 
سەرەتای مانگی دەی داهاتوو بەشێوازی دوو كۆمەڵە بەڕێوەبچێت، 
لە ئێستاش������دا تیپ������ی تۆپی پێی یانەی س������لێمانی ل������ە هەوڵی 
خۆبەهێزكردنە لەس������ەر دەس������تی راهێنەری بەتوانای شاری بەغدا 
س������اڵح رازی، لە ئێستاشدا ستافی راهێنەرانی یانەی سلێمانی لە 
شاری بەغدان بۆ ئەوەی كۆمەڵێك لە یاریزانانی بەتوانا بۆ یانەكە 
دەستنیش������ان بكەن. هەر لەوبارەیەوە بێوەی ئەحمەد لە راگەیاندنی 
یانەی وەرزشیی سلێمانی بۆ گۆڤاری گوڵان گوتی: »ئەم وەرزە 
دەمانەوێ تیپێكی جیاواز دروست بكەین لە ساڵانی رابردوو، بۆیە 
دوای هێنانی دەس������تەی راهێنەرانی یانەكەمان لە ئێس������تادا ساڵح 
رازی لە ش������اری بەغدایە بۆ ئەوەی چەند یاریزانێك دەستنیش������ان 

بكات بۆ بەهێزكردنی پێكهاتەی یانەی سلێمانی.
بێوەی گوتیش������ی: ئێم������ە راهێنەرمان سەرپش������ك ك������ردووە لە 
دەستنیشانكردنی چەند یاریزانێك، بۆیە پێشبینی دەكەین لە چەند 
رۆژی داهاتوودا ساڵح رازی بەخۆی و دە یاریزانی تازە بگەڕێتەوە 

شاری سلێمانی، هاتنی ئەم یاریزانانەش لەسەر داوای خۆی دەبێت، 
بەڵام دەبێت دەس������تەی كارگێڕیی رەزامەندی لەسەربێت، دواتریش 
راهێنەری تیپەكە ژمارەیەك لە یاریزانانی خۆش������مان دەستنیش������ان 
دەكات و بەیەكەوە تیپێكی تۆكمەی لێ دروس������ت دەكەین، سەرجەم 
یاریزانانیش پش������كنینیان بۆ دەكرێت، ئەوكات گرێبەستیان لەگەڵ 

واژوو دەكرێ. هیچ كێشەو گرفتێكیشمان نییە.
لە ب������ارەی بڕی ئەو پارەی كە بۆ یاریزانان دەستنیش������ان كراوە، 
بێوەی ئامادەنەبوو هیچ گرێبەس������تێكی یاریزانان ئاشكرا بكات و 
تەنیا گوتی: كاتێك گەیشتنە شاری سلێمانی ئەوكات ئێمە لەسەر 

پارەو هەموو شتەكان لەگەڵیان رێكدەكەوین.
لە بارەی ن������اوی ئەو یاریزانانەو س������یڤیەكانیان، بێوەی گوتی: 
ئەوە هەمووی پەیوەندی بە س������اڵح رازی هەیە، تاكو ئێستاش ئێمە 
گفتوگۆكانمان لەگەڵ یاریزانانی ش������اری بەغ������دا بەردەوامە بۆ 
ئەوەی باش������ترینەكان لەگەڵ خۆی بهێنێت و بتوانین شانبەشانی 
یانە گەورەكان لە خولی عێراقی بەدیار بكەوین و یانەی سلێمانی 

ببێتە یەكێك لە یانە گەورەكانی عێراق.

سەفین رەسول بەشداری دوو پاڵەوانێتیی 
نێودەوڵەتی دەكات

بەمەبەس������تی بەش������داریكردن لە دوو پاڵەوانێتیی ماراس������ۆنی 
نێودەوڵەتی لە هەردوو وڵاتی ئەڵمانیا و سویس������را، بڕیارە سەفین 
رەسول كوڕە یاریزانی ش������ارۆچكەی پیرمامی سەر بە پارێزگای 
هەولێر ل������ە كۆتایی ئەم مانگە بەرەو وڵات������ی ئەڵمانیا بچێت بۆ 
بەشداریكردنی لە یەكەم پاڵەوانێتیی لە شاری لایبزیخ و دواتریش 
بۆ وڵاتی سویس������را بچێت، لە بارەی بەشداریكردنیشی لە هەردوو 
پاڵەوانێتییەكە س������ەفین رەس������ول بۆ گۆڤاری گوڵان گوتی: وەكو 
یاریزانێك������ی كورد لەس������ەر خەرجی������ی خۆم بەش������داری دەكەم لە 
پاڵەوانێتییەكەدا لە وڵاتی ئەڵمانیا بە ناوی پاڵەوانێتیی لایبزیخ كە 
بڕیارە لە رۆژی 14ی مانگی داهاتوو بەڕێوەبچێت بە بەش������داری 
چەندی������ن یاریزانانی بیانی لەس������ەر ئاس������تی وڵاتانی جیهان، ئەم 

ماوەیەش لە وڵاتی ئەڵمانی������ا ئامادەكاری دەكەم بۆ ئەوەی بتوانم 
ئاستێكی بەرز پێشكەش بكەم و ئاڵای كوردستان و ناوی كوردستان 
بەرز بكەمەوە، دواتریش دەچمە وڵاتی سویسرا بۆ بەشداریكردن لە 
ماڕاسۆنێكی نێودەوڵەتی، لەم پاڵەوانێتییەش وەكو یاریزانێكی كورد 
بە ئاڵای كوردستان بەشداری دەكەم، كە بڕیارە سەرەتای مانگی 
دە بەڕێوەبچێت، من ئەو ماوەیەش لە كوردستان ئامادەكاری باشم 

كردووەو نیازی بەدەستهێنانی ئەنجامی شایستەم هەیە.
لە بارەی هاوكاریكردنیشی گوتی: جگە لە هاوڕێیەكی خۆم بە 
ناوی تەحس������ین محەمەد هیچ كەسێك هاوكاری نەكردووم، حەزم 
دەكرد هاوكارییەكی باش������میان بكردایە بۆ ئەوەی بمتوانیایە زیاتر 

سەركەوتوو بم.


